
Dokumenti i Standardeve profesionale pér drejtuesit e kopshteve synon t'i ndihmojé
drejtuesit né zhvillimin e detyrave, pérgjegjésive dhe funksioneve brenda institucioneve
arsimore qé drejtojné.

Zyra e UNICEF né Shqipéri né bashképunim me Agjenciné e Sigurimit té Cilésisé sé Arsimit
Parauniversitar mundésoi pérgatitjen e kétij dokumenti.

Standardet u hartuan nén kujdesin e znj. Mirlinda Bushati, Drejtuese e programit té Edukimit
dhe Fémijérisé s€ hershme né UNICEF né Shqipéri, té z. Gerti Janaqi, Drejtor i Pérgjithshém i
Agjencisé sé Sigurimit té Cilésisé sé Arsimit Parauniversitar dhe té znj. Shqiponja Lamge,
MAS.

Opinionet dhe sugjerimet e paraqitura né kété dokument i pérkasin autoréve dhe nuk
pérfagésojné domosdoshmeérisht kéndvéshtrimet e UNICEF.

Koordinimi pér hartimin e dokumentit u krye nga znj. Aurela Zisi.
Hartues té dokumentit:

= Dr. Aurela Zisi
= Dr. Lindita Lutaj

Konsulenté té dokumentit:

=  Msc. Eniana Veli
= Msc. Majlinda Uca

Redaktimi shkencor:

Dr. Dorina Rapti

Redaktimi letrar:

Elfrida Begaj

Né kété dokument ka kontribuar edhe stafi i gendrés “Shkolla e drejtoréve té Institucioneve
té Arsimit Parauniversitar”, té cilin e falenderojmé pér sugjerimet e dhéna né pérgatitjen e
tij.

Njé falenderim i vecanté i kushtohet Shogatés pér Autonomi Vendore (SHAV), e cila pérmes
projektit té Qeverisé zvicerane “Bashki té forta”, dha kontribut té vyer né plotésimin e

dokumentit té Standardeve nga kéndvéshtrimi i pushtetit lokal dhe mundésoi diskutimin e
tij me drejtuesit e kopshteve té Bashkisé sé Shkodrés, Durrésit, Kukésit, Kor¢és dhe Vlorés.

PJESA I - DREJTIMI DHE MENAXHIMI I INSTITUCIONEVE

ARSIMORE

Arsimi parashkollor éshté niveli i paré i edukimit qé lidhet drejtpérdrejté me zhvillimin, té
nxénit dhe mirégenien e fémijéve té moshés nga tre deri gjashté vjecare. Arsimi parashkollor
synon zhvillimin intelektual, fizik dhe shoqéror té ¢do fémije, ushtrimin e rregullave
themelore té sjelljes e té higjienés, kultivimin e vlerave, si dhe pérgatitjen e fémijéve pér

arsimin fillor?!.

Ligji i Arsimit Parauniversitar kérkon nga drejtuesi té drejtojé veprimtariné e institucionit
arsimor, duke gené pérgjegjés pér pérmirésimin e cilésisé sé shérbimit arsimor, pér zbatimin
dhe zhvillimin e kurrikulés, pér menaxhimin e burimeve njerézore, si dhe menaxhimin e

burimeve financiare.

Drejtimi i institucionit arsimor parashkollor mbéshtet njé praktiké etike qé zbatohet brenda
kuadrit té planit té zhvillimit té kopshtit. Drejtuesi i kopshtit bashképunon me té gjitha palét
e interesuara pér té ndikuar né krijimin e imazhit té institucionit, té vlerave individuale dhe
kolektive, né filozofiné e té nxénit té vazhdueshém, né pérmbushjen e pritshmérive dhe né

mbéshtetjen e komunitetit.

Pérveg zotérimit té njohurive né fusha té vecanta si: té kuptuarit si zhvillohen dhe nxéné
fémijét parashkolloré, si bashképunohet me prindérit pér t'i kthyer né partneré mé té
fuqishém té kopshtit, si monitorohet dhe ndihmohet stafi té pérmirésojé veprimtariné
mésimore—edukative, drejtuesi, duhet té jeté njohés i miré i gjithé sistemit té arsimit

parashkollor, i proceseve dhe i ndryshimeve té réndésishme gé ndodhin te fémijét gjaté

1 Ligji nr. 69/2012, pér Sistemin Arsimor Parauniversitar né Republikén e Shqipérisé, neni 21.

fémijérisé sé hershme, i politikave qé lidhen me zhvillimet, ndérhyrjet dhe reformat gé

ndikojné né cilésiné e shérbimeve ndaj fémijéve, prindérve dhe komunitetit.

Cdo institucion arsimor ka natyré dinamike né kontekstin e drejtimit. Veprimet drejtuese
dhe stili i drejtimit varen nga konteksti ku veprohet dhe lidhen me faktoré té shumté qé

ndikojné né fuginé dhe cilésiné e drejtimit.

Drejtuesi éshté personi qé motivon stafin, komunitetin, fémijét dhe né ményré té
vazhdueshme kupton dhe pérmiréson cilésiné e shérbimeve té ofruara nga institucioni qé ai
drejton. Gjate punés, drejtuesi duhet té pérballojé situata sfiduese, komplekse, té pasigurta

dhe té bashképunojé pér té gjetur zgjidhjet e duhura. Drejtimi éshté:

= QOperacional. Drejtuesi éshté i angazhuar me komunikimin, organizimin dhe
menaxhimin e burimeve brenda kopshtit;

* Racional. Drejtuesi mendon, kupton, vleréson dhe vepron i udhéhequr nga parimet
gé e ndihmojné té arrijé objektivat e vendosura. Ai zhvillon né ményré té
vazhdueshme konsultime dhe marrje feedback-u pér té pérmirésuar, zhvilluar mé tej
dhe zgjeruar marrédhéniet me fémijét, stafin dhe komunitetin.

= Strategjik. Drejtuesi udhéheq me plan strategjik, té mirémenduar, me géllime
afatshkurtra dhe afatgjata.

= Sistematik. Drejtuesi bén vlerésime té brendshme né ményré té vazhdueshme dhe

periodike pér té njohur efektivitetin e ményrés si e drejton institucionin.

Drejtimi éshté faktor i réndésishém ndikues:

— né cilésiné e shérbimit qé u ofrohet fémijéve parashkolloré,
— né pérmirésimin e praktikave té punés sé pérditshme,
— né politikat institucionale,

— né marrédhéniet ndérinstitucionale.

Funksionet administrative dhe pedagogjike té drejtuesit té

institucionit arsimor parashkollor

Funksionet qé kryen drejtuesi i institucionit arsimor parashkollor jané administrative dhe
pedagogjike. Kéto funksione kérkojné gé drejtuesi té krijojé mjedisin dhe kushtet e duhura
pér t'i pérmbushur. Ato lidhen me Krijimin e frymés sé bashképunimit brenda institucionit,
me rritjen profesionale, me mbéshtetjen e vazhdueshme, me qartésiné e politikave dhe té
procedurave, me sistemin e vlerésimit, me proceset e vendimmarrjes, me vendosjen e
géllimeve té pérbashkéta, me ndarjen e detyrave, me sistemimin e mjedisit fizik dhe me

frymén inovative.

Komunikimi, negocimi, bashképunimi, marrédhéniet ndérpersonale, dhénia dhe marrja e
informacioneve, pranimi dhe dashuria e fémijéve hyjné te detyrat kryesore té njé drejtuesi.
Gjithashtu, detyré e tij éshté krijimi i kulturés dhe i imazhit té institucionit mbéshtetur né
norma, vlera, besime dhe géndrime gé demonstrohen nga i gjithé stafi pedagogjik dhe

punonjésit mbéshtetés.
Funksionet administrative kané té béjné me:

» funksionet strategjike, si¢ jané pércaktimi i misionit dhe i vizionit té qarté pér krijimin e
njé kulture pozitive, migésore e gjithépérfshirése, i drejtimit nga duhet ecur dhe punuar,
planifikimi i mirémenduar pér pérmirésimin e institucionit, vendosja e géllimeve té garta
pér njé institucion me njé té ardhme mé té miré, bashképunimi me komunitetin, partnerét
dhe sistemin.

* udhéhegjen e ndryshimeve gé vijné nga vendimmarrja. Zbatimi i ndryshimeve éshté i
lidhur sa me ndryshimin e ményreés sé té menduarit, ag edhe me ndryshimin e praktikave
apo té parimeve té njé institucioni, sidomos né rastin kur do té zbatohen politika, reforma
apo strategji kombétare. Paré né kété kéndvéshtrim, drejtuesi duhet té kujdeset edhe pér
udhéhegjen e stafit drejt ndryshimit té synuar, miréqenien e tij dhe motivimin pér té ecur
me besim drejt ndryshimit. Ndjenja e pasigurisé, presioni dhe rezistenca ndaj ndryshimit

ndikojné né uljen e efektivitetit té performancés sé institucionit.

= burimet njerézore, qé lidhen me menaxhimin dhe drejtimin e personelit drejt
pérmbushjes sé géllimeve té institucionit, me menaxhimin e proceseve, té detyrave,
krijimin e marrédhénieve pozitive, mbéshtetjen dhe motivimin e stafit pér té punuar né
meényré efektive, nxitjen e stafit pér té pérmirésuar vazhdimisht veten dhe performancén
profesionale, zgjidhjen e konflikteve dhe komunikim efektiv me ¢do individ, brenda dhe
jashté institucionit.

= géndrueshmériné e kulturés sé punés, me géllimin e krijimit té praktikés sé té nxénit né
bashképunim, té krijimit té njé klime té pérgjithshme pozitive, ku i gjithé institucioni
punon né interes té komunitetit dhe pérmbush nevojat e tij.

» burimet financiare, pér menaxhimin, shfrytézimin e té ardhurave, té kontributeve dhe
pérdorimin e tyre sipas nevojave institucionale.

» bpashképunimin me komunitetin, partnerét dhe grupe té tjera interesi me géllim ofrimin
e shérbimeve cilésore té déshiruara nga prindérit, komuniteti dhe shoqgéria pér té mirén
e fémijéve sot dhe pér té ardhmen e shoqérisé nesér. Drejtuesi luan dhe rolin e
advokuesit, sepse ai pércjell zérin e fémijéve, té familjeve dhe qytetaréve dhe

ndérmjetéson pér té pérmirésuar cilésiné né ¢do aspekt té punés né kopsht.

Funksionet pedagogjike té drejtuesit pérfshijné aspekte qé kané té béjné me pérmirésimin
dhe pérditésimin e praktikave té mésimdhénies, me zbatimin e kurrikulés dhe me edukimin
cilésor té fémijéve. Né kété kéndvéshtrim, drejtuesi éshté ura lidhése ndérmjet zhvillimeve

teorike dhe zbatimeve praktike. Funksionet pedagogjike lidhen me:

= krijimin e kulturés sé bashképunimit e té zhvillimit té vazhdueshém profesional té stafit
me synim rritjen profesionale, evidentimin e nevojave pér trajnime, si dhe pjesémarrjen
e pérgjegjshme né kéto veprimtari;

= zbatimin e kurrikulés, duke respektuar dokumentet kurrikularé, parimet dhe kérkesat
mbi té cilat éshté hartuar kurrikula dhe pritet té planifikohet, té zbatohet dhe té
vlerésohet nga mésuesit;

» zbatimin e mésimdhénies me fémijén né qendér, duke i siguruar stafit kushte mé té mira
pér mésimdhénie cilésore;

= koherencén me zhvillimet ndérkombétare dhe pérmirésimin e arritjeve té fémijéve

parashkolloré;

= forcimin e bashképunimit dhe té zhvillimit té marrédhénieve té shéndosha té besimit dhe
té respektit brenda njerézve qé punojné né institucion. Drejtuesi, duke njohur natyrat e
grupeve, dinamikat, konfliktet, strategjité e zgjidhjes pagésore sé tyre i mundéson stafit
té pérfshihet né trajtimin e aspekteve pedagogjike pér pérballimin e sfidave qé dalin né
punén e pérditshme;

» bpashképunimin dhe krijimin e njé partneriteti pozitiv me prindérit dhe familjen pér
zhvillimin e kompetencave themelore pér té gjithé fémijét. Proceset edukative qé fémija
merr né familje kané njé ndikim té madh né té gjitha fushat e tij té zhvillimit. Pjesé té
diskutimeve me prindérit, drejtuesi ka jo vetém informimin rreth aspekteve organizative,

por edhe ¢éshtje té ndryshme mésimore e edukative.

Cilésité personale dhe profesionale té drejtuesit té njé

institucioni arsimor parashkollor

Drejtuesi ka njé detyré komplekse gé lidhet me pérgjegjésité dhe detyrat, me pérditésimin e
njohurive dhe té aftésité qé duhet té zotérojé, me vlerat qé duhet té performojé brenda dhe

jashté institucionit té arsimit parashkollor.

Cilésité personale dhe profesionale pérbéjné kompetencat e drejtuesit. Ato ndikojné né
pérmbushjen e objektivave, né pérdorimin me efikasitet té burimeve njerézore dhe
financiare, né demonstrimin e niveleve té larta té performancés dhe té profesionalizmit té
punonjésve arsimoré dhe né ofrimin e njé shérbimi arsimor cilésor, pér fémijét dhe

komunitetin.

Kompetenca e komunikimit éshté aftésia e drejtuesit té kopshtit pér té transmetuar dhe
shkémbyer ¢do informacion né ményré efektive. Drejtuesi komunikon garté, sakté e né
ményré bindése misionin, vizionin, synimet, objektivat dhe ¢do udhézim brenda dhe jashté
institucionit, népérmjet té gjitha formave té komunikimit. Drejtuesi duhet té komunikojé, té
negociojé, té bashképunojé dhe té advokojé né ményré efektive. Ai éshté dégjues i miré,

bashképunues, i garté né pérgjigje dhe né gjendje té japé e té marré feedback.

Kompetenca e planifikimit dhe e administrimit lidhet me detyrat e drejtuesit té kopshtit.
Krijimi i klimés pozitive né institucion, i kulturés mbéshtetése né drejtim té té nxénit dhe
zhvillimit profesional, motivimi i stafit, pérmirésimi i vazhdueshém i kushteve té punés,
pjesémarrja dhe pérfshirja né vendimmarrje, ndikojné né cilésiné e proceseve dhe té

shérbimeve té ofruara nga i gjithé stafi i kopshtit.

Né njé institucion punojné njeréz me njohuri, aftési té€ ndryshme dhe té dallueshme nga njéri-
tjetri. Drejtuesi duhet té jeté njohés i miré i punonjésve, me géllim shfrytézimin sa mé efektiv

té aftésive qé zotérojné.

Drejtuesi duhet té luajé njé rol proaktiv né drejtim té menaxhimit té konflikteve. Né ¢do
institucion lindin keqkuptime, probleme, konflikte dhe situata té pakéndshme. Drejtuesi
éshté ai qé me njohurité dhe aftésité e duhura mundéson parandalimin, menaxhimin,

kompromisin dhe zgjidhjen e tyre.

Kompetenca e punés né ekip. Cdo institucion funksionon si njé skuadér dhe puna né ekip éshté
kusht pér garantimin e suksesit. Drejtuesi ka ndikim té madh né motivimin e njerézve, né
krijimin e njé klime nxitése dhe motivuese brenda institucionit gé drejton, duke i trajtuar
punonjésit me dinjitet dhe respekt, duke ndértuar komunikim konstruktiv, té hapur dhe té

ndershém.

Njé aspekt tjetér motivimi, éshté qéndrimi i drejtuesit né lidhje me gabimet qé béhen né
institucion. Njerézit qé punojné, gé marrin pérgjegjési, kérkojné ndryshime ose sfida pér té
pérballuar, mundet edhe té béjné gabime gjaté punés dhe té mos i pérmbushin detyrimet
apo géllimet e caktuara né kohén ose né cilésiné e déshiruar. Drejtuesi ndaj gabimeve, pérdor

meé tepér, forma té diskutimit konstruktiv para masave ndéshkuese.

Kompetenca e veprimit strategjik ka té béjé me kuptimin e misionit, té vizionit, synimit,
objektivave, vlerave té institucionit dhe pérputhjen me to, té veprimeve té punonjésve té
kopshtit. Krijimi i misionit, i vizionit dhe pércaktimi i synimeve kryhet sipas legjislacionit gé
mundéson pérmbushjen e tyre. Objektivat qé rrjedhin prej tyre jané specifike, té matshme,
té arritshme, té realizueshme dhe té gjurmueshme. Drejtuesi éshté nxités i ndryshimeve dhe

i mundésive, gé do té sjellin pérmirésime dhe frymézues i punonjésve qé zbatojné ményra té

reja té té bérit té gjérave. Ai ndérton besim né komunitet duke krijuar njé atmosferé pozitive

pér zhvillimin, té nxénét dhe mirégenien e fémijéve parashkolloré.

Kompetenca e vetémenaxhimit pércakton veténdérgjegjésimin dhe zhvillimin e aftésive
njerézore, konceptuale dhe analitike. Drejtuesi éshté né gjendje té pérballojé sfida e té gjejé
zgjidhje pozitive né bashképunim me té tjerét. Ai e di kur duhet té marré vendime, té

informojé dhe t'i komunikojé ato.

Drejtuesi ka pérgjegjésiné pér ta ndihmuar stafin té béjé punén e vet. Pér ta arritur kété,
punonjésit duhet té pajisen me njohurité dhe aftésité e nevojshme pér té zhvilluar veten dhe
pér té dhéné mé té mirén né punén e pérditshme né institucion. Pér njé drejtim dhe
menaxhim té kopshtit, duhet qé drejtuesi té vlerésojé réndésiné e inteligjencés emocionale,
té empatisé, géndrueshmérisé dhe té miréqenies vetjake. Drejtuesi né ményré té rregullt
rishikon praktikat dhe bén ndryshime né varési té situatés. Ai menaxhon veten duke
pérdorur praktika etike dhe shprehi sociale pér té pérballuar me efikasitet problemet e

institucionit.

PJESA II - STANDARDET PROFESIONALE TE DREJTORIT

TE INSTITUCIONIT TE ARSIMIT PARASHKOLLOR

Drejtimi éshté i réndésishém né cilésiné dhe suksesin e edukimit. Drejtimi éshté aftési pér té
zhvilluar vizione, pér té béré ndryshime qé udhéheqin pérmirésimin e klimés sé
bashképunimit, miréqenies dhe arritjeve té fémijéve. Ai mbéshtetet né bashkéndarjen e
vlerave, né vlerésimin e praktikave dhe té rezultateve té arritura. Drejtori i frymézon, krijon
mundési, dhe mbéshtet punonjésit té zhvillojné dhe té ndjekin strategji té caktuara pér té

béré ndryshime.

Vlerat profesionale jané né zemér té ¢do drejtuesi. Ai, frymézon dhe motivon stafin, fémijét,
prindérit dhe komunitetin duke vendosur pritshméri mé té larta pér aspekte té ndryshme té

jetés, té edukimit dhe té veprimtarisé sé kopshtit.

Drejtori kupton praktikat dhe teorité bashkékohore gqé lidhen me lidershipin, éshté i
pérditésuar me zhvillimet mé té fundit né politikat arsimore, pér nismat, legjislacionin,
marréveshjet dhe praktikat ndérkombétare pér fémijériné e hershme. Ai éshté i
miréinformuar pér zhvillimet né fushén e mésimdhénies, té zhvillimit dhe té té nxénit té
fémijéve né kété moshé. Drejtori kujdeset pér menaxhimin e performancés sé kopshtit,
zbaton njohurité rreth drejtimit, koncepteve dhe praktikave menaxheriale, dhe i ndan me té

tjerét strategjité efektive té té nxénit dhe té menaxhimit operacional.
Vlefshméria dhe qéllimi i standardeve té drejtorit

Dokumenti i standardeve profesionale synon ta ndihmojé drejtorin e kopshtit né zhvillimin
e detyrave, té pérgjegjésive dhe funksioneve brenda institucionit arsimor qé drejton.
Standardet pércaktojné se ¢faré duhet té dijé, té€ pérmbushé dhe té demonstrojé drejtori pér

té pasur sukses né drejtimin e institucionit.

Gjithashtu, ato e orientojné até qé ményra dhe stili i tij i drejtimit ka ndikim pozitiv te stafi
pedagogjik, fémijét, prindérit, komuniteti dhe grupet e tjera té interesit. Standardet tregojné

gé:

= Drejtori i suksesshém e kupton ndikimin e tij, brenda dhe jashté institucionit;

* Drejtimi éshté kontekstual dhe i pérgjigjet nevojave té ndryshme té institucionit
arsimor dhe té komunitetit;

* Drejtimi i suksesshém éshté sa i deleguar, po aq edhe bashképunues. Stafi dhe
drejtuesi punojné sé bashku pér té pérmbushur misionin, vizionin dhe géllimet e
institucionit;

» Praktikat dhe aftésité e drejtorit pérparojné e shtimin viteve té karrierés né drejtimin
e institucionit;

= Pothuajse, ¢do drejtues, shfaq té njéjtat praktika dhe sjellje drejtuese, mbéshtetur né
cilésité personale kyce dhe né aftésité gé jané domethénése né efektivitetin e

drejtimit té institucionit.

Kéto standarde jané hartuar mbi bazén e gasjes té mbéshtetur né kompetenca, ku, ¢do
drejtor institucioni duhet té zotérojé njohurité, aftésité dhe sjelljet qé i takojné njé lideri.
Standardet nxisin kreativitetin e ¢do drejtori té ri apo me pérvojé qofté, reflektimin né
performancén individuale dhe té institucionit qé pérfagéson, dhe arritjen e géllimeve sipas

meényrave individuale.

Standardet shérbejné pér té njohur profilin e zhvillimit profesional té individit. Cdo drejtor
zgjedh ato trajnime gé lidhen me nevojat e tij profesionale. Plani i zhvillimit profesional
duhet té jeté i integruar me planin e zhvillimit institucional, diktuar nga prioritetet

kombétare dhe zhvillimet ndérkombétare.

Standardet e drejtorit do té shérbejné si bazé:

» pér hartimin e politikave dhe té procedurave shtetérore té formimit, emérimit,
zhvillimit profesional té drejtuesve té institucione arsimore, si dhe pér té vlerésuar

performancén e tyre;

= pér hartimin e programeve té formimit té drejtorit né puné dhe té individéve qé
aspirojné té béhen té tillé, mbéshtetur te sjellja personale dhe profesionale, te
praktika e punés sé njé drejtuesi, te kuadri ligjor dhe te politikat e lidershipit;

= pérpérzgjedhjen dhe emérimin e drejtuesve cilésoré qé i pérmbushin kéto standarde
dhe synojné té sjellin ndryshime né drejtimin e njé institucioni;

= péridentifikimin e nevojave pér trajnim té drejtuesve né puné;

= pér té hartuar plane té zhvillimit profesional té drejtuesve té organizuar né rrjete
profesionale, dhe pér béré vlerésime sistematike té performancés sé drejtoréve té
institucioneve arsimore;

» pér hartimin e platformave té inspektimit né drejtim té cilésisé sé drejtimit, si dhe té
menaxhimit té institucionit parashkollor;

= pér hartimin e programeve pér formimin fillestar té drejtuesve, si dhe programeve
pér trajnimin e vazhdueshém té drejtuesve té kopshteve;

= pérzhvillimin e kurseve té zhvillimit profesional té drejtuese, me géllim krijimin e njé
vizioni té qarté lidershipi;

= pérlicencimin apo certifikimin e drejtoréve pas kurseve, ose pas shkollés sé kryer.

Gjithashtu, standardet do t'u shérbejné:

* drejtuesve gé jané né puné, pér krijimin e dosjes profesionale, pér té kuptuar si po e
drejtojné institucionin, dhe pér té vetéidentifikuar nevojat pér trajnim dhe zhvillim
profesional;

= pérfagésuesve té komunitetit né Bordin e kopshtit dhe né Késhillit e prindérve, pér té
kuptuar cilésiné e shérbimit arsimor qé ofron institucioni parashkollor;

* institucioneve pérgjegjése, qé népérmjet treguesve té€ pérmbushur té standardeve, té
vlerésojné né meényré periodike performancén e drejtuesit, ngritjen profesionale
duke u dhéné ide pér trajnime dhe kualifikime té vazhdueshme, si dhe pér té hartuar
udhézime, urdhra dhe rregullore qé kané té béjné me punén e drejtuesit;

= institucioneve shtetérore gé hartojné politika té lidhura me zhvillimin, drejtimin dhe
menaxhimin profesional té institucioneve arsimore;

* universiteteve, agjencive dhe organizatave qé ofrojné programe formimi, trajnimi

dhe zhvillimi profesional té drejtuesve.

Organizimi dhe struktura e standardeve té drejtorit té

institucionit té arsimit parashkollor

Standardet profesionale té drejtorit harmonizojné njohurité dhe té kuptuarin profesional,
aftésité profesionale, si dhe géndrimet e vlerat profesionale té drejtuesit té institucionit
parashkollor. Dokumenti pérmban 1 standard hyrés, dhe 6 standarde profesionale té

ndérlidhur e té ndérvarur me njéri-tjetrin:
Standardi hyrés: Etika dhe komunikimi.

Misioni, vizioni dhe plani i zhvillimit té kopshtit;

Udhéhegja e ndryshimeve brenda institucionit arsimor;
Zhvillimi dhe rritja profesionale;

Zbatimi i kurrikulés dhe mésimdhénia me fémijén né gendér;

Partneriteti kopsht-familje-komunitet dhe bashképunimi ndérinstitucional;

A o

Menaxhimi i burimeve njerézore dhe financiare.

Secili standard pérmban njé pérshkrim té shkurtér té kuptimit dhe té pérmbajtjes, pikat kyce
ku éshté pérgendruar, si dhe treguesit specifiké kryesoré qé e orientojné drejtorin té punojé

e té déshmojé pérmbushjen e ¢do standardi.

Standardi hyrés - Etika dhe komunikimi

Pérshkrimi i standardit

Drejtori i kopshtit drejton me respekt, integritet dhe né ményré etike kudo gé ndodhet,
brenda dhe jashté mjediseve té institucionit arsimor. Ai sillet me integritet, bazuar né qéllime

morale modelon vlera demokratike dhe qytetare.

Drejtori modelon "té nxénit pér jetén" népérmjet praktikés profesionale, dhe i promovon né

marrédhénie me fémijét, stafin, prindérit dhe komunitetin.

Viera té tilla si: drejtésia, paanésia, mosdiskriminimi, trajtimi i barabarté, dinjiteti etj. dhe
parimet e dhéna né Kodin e etikés géndrojné né themel té drejtimit té institucionit arsimor.

Dimensionet e standardit

— Integriteti dhe sjellja etike;
—  Komunikimi;

— Vlerat demokratike dhe qytetare.

Treguesit qé lidhen me demonstrimin e standardit

Drejtori:

~ zbaton kodin e sjelljes, té vlerave dhe té etikés profesionale brenda dhe jashté
institucionit;

~ zbaton rregullat e etikés dhe té komunikimit, si elemente té domosdoshme né té gjithé

veprimtariné e tij profesionale;

krijon besueshméri dhe respekt népérmjet sjelljeve dhe vlerave té tij;

pérmbush detyrimet ligjore dhe kontraktuale;

sillet né pérputhje me rregullat e etikés dhe té sjelljes;

mbron té drejtat dhe raportet konfidenciale té fémijéve, prindérve dhe stafit;

11 Y 1)

promovon vlerat shogérore té té genit njeri i hapur, i ndershém, me integritet dhe

profesionalizém;

drejton stafin mésimor duke demonstruar standarde té larta profesionale ndaj
sjelljeve té tyre;

shfaq sjellje mirékuptuese, motivuese dhe fuqizuese té stafit;

trajton njerézit né ményré té drejté, transparente, me dinjitet dhe me respekt;

vishet me veshjen e duhur né kopsht;

merr vendimet e duhura né rastet e dilemave etike;

11 Y 1)

krijon njé mjedis pozitiv qé pércjell vlerat themelore té demokracisé.

Standardi 1. Misioni, vizioni dhe plani i zhvillimit té kopshtit

Pérshkrimi i standardit

Drejtori 1 kopshtit zhvillon, mbron dhe miraton misionin e pérbashkét, vizionin dhe vlerat
thelbésore té arsimit me cilési té larté pér zhvillimin dhe té nxénit e fémijéve. Drejtori pérfagéson
interesat mé té larta té komunitetit té cilat jané té shprehura né vizionin strategjik, kulturén,

traditat dhe etosin gé promovohen né kopsht.

Vizioni ndahet dhe mbéshtetet nga i gjithé komuniteti shkollor. Drejtori né bashképunim me
stafin e kopshtit, pérdor metodat mé té frytshme pér zhvillimin e vizionit. Ai e shndérron
procesin e vilerésimit té brendshém té kopshtit, né njé kulturé té vijueshme pune, pér té siguruar

pérmirésim té vazhdueshém té planit té zhvillimit.

Drejtori monitoron dhe vleréson realisht ¢do veprimtari té kopshtit, duke vepruar si agjent i
pérmirésimit té shérbimeve qé sigurojné suksesin dhe mirégenien e ¢do fémije. Drejtori pérdor
teknika té larmishme té mbledhjes e menaxhimit té informacionit, té analizés sé té dhénave dhe
nxjerrjes sé pérfundimeve.

— Plani i zhvillimit;

— Kultura e pérmirésimit té vazhdueshém;

— Rishikimi i pérparésive, i synimeve dhe i objektivave.

Fage 16 nga 28



Treguesit qé lidhen me demonstrimin e standardit

Drejtori:

~ zbaton ligjet dhe aktet nénligjore té arsimit, politikat, proceset dhe skemat kombétare
té reformave arsimore;

~ lidh misionin e kopshtit me zhvillimin, té nxénit dhe mirégenien e ¢do fémije;

~ zhvillon vizionin e kopshtit brenda kornizés legjislative té politikés arsimore
shqiptare, praktikave bashkékohore dhe kontekstit lokal;

~ pérfshin té gjithé anétarét e komunitetit té kopshtit pér pérmbushjen e vizionit, duke
vlerésuar kontributet qé jep secili prej tyre;

~ drejton grupet e punés pér hartimin dhe zbatimin e planeve zhvillimore strategjike
né pérmbushje té vizonit té kopshtit, duke pércaktuar qarté pérparésité, synimet,
objektivat, veprimtarité kryesore, produktin ose treguesit e arritjeve, si dhe
buxhetin e pérafért;

~ identifikon pengesat e mundshme pér realizimin e pérparésive dhe té objektivave té
kopshtit dhe i adreson pér zgjidhje;

~ shndérron procesin e vlerésimit té€ brendshém té kopshtit né njé kulturé té vijueshme
pune, bazuar né vlerésime objektive, duke lidhur planin e pérmirésimit me planet e
zhvillimit té kopshtit;

~ rishikon misionin dhe vizionin e kopshtit, duke i pérshtatur me ndryshimin e
pritshmérive, mundésité e kopshtit, si dhe ndryshimin e nevojave dhe té interesave
té fémijéve;

~ pérdor teknika té pérshtatshme té mbledhjes, menaxhimit, analizés sé té dhénave,
dhe pérpunimit té tyre;

~ siguron transparencé, besueshmeéri dhe integritet gjaté pérdorimit té té dhénave;

~ bashképunon me Njésiné e geverisjes vendore, Zyrén vendore té arsimit dhe partneré
té tjeré, pér t'u mbéshtetur né proceset e planifikimit, té zbatimit, t€ monitorimit dhe

té vlerésimit.

Standardi 2. Udhéheqja e ndryshimeve brenda institucionit

arsimor

Pérshkrimi i standardit

Drejtori udhéheq pérmirésimin né bazé té ndryshimeve. Ai punon me té tjerét pér té krijuar

dhe zbatuar plane dhe politika té qarta pérmirésimi pér zhvillimin e kopshtit.

Drejtori pranon se njé pjesé e réndésishme e rolit té tij éshté té udhéheqé dhe té menaxhojé
inovacionin dhe pérmirésimin, té lidhura me vizionin dhe vierat e institucionit qé drejton, dhe
qé diktohet nga rezultatet e zhvillimit dhe té té nxénit. Ai u tregon prindérve dhe komunitetit

nevojén pér ndryshime né ményré frymézuese dhe logjike.

Drejtori motivon dhe ndihmon stafin té kuptojé se, ndryshimi dhe e reja kané ndikim pozitiv
né zhvillimin dhe té nxénét e fémijéve.

Dimensionet e standardit

— Zhvillimi népérmjet krijimtarisé, risive dhe teknologjisé;

— Kryerja e ndryshimeve brenda institucionit diktuar nga kuadri ligjor, strategjité dhe
reformat né arsim, dhe shérbimet qé ofrohen nga njésité e qeverisjes vendore;

— Promovimi i zhvillimit té kompetencave té té nxénit gjaté gjithé jetés;

— Pérdorimi i teknologjive té reja né mésimdhénie dhe né té nxéné.

Treguesit qé lidhen me demonstrimin e standardit

Drejtori:

~ drejton dhe menaxhon ndryshimet brenda institucionit;

~ motivon stafin, fémijét, prindérit dhe komunitetin e gjeré pér té pasur pritshmeéri,
cilési dhe performancé té larté;

~ prezanton te té tjerét cilési té larta té sjelljes profesionale;

~ krijon né institucion klimén e té nxénit bashképunues;

~ éshté fleksibél né menaxhimin e problematikave gé sjellin ndryshimet né sistemin

arsimor;

Fage 18 nga 28



~ mbéshtet zhvillimin e sistemit arsimor né térési, duke bashképunuar me té tjerét dhe
duke ndaré njohurité dhe praktikat pozitive;

~ vleréson gjithépérfshirjen, si njé proces qé sjell pérfitime, duke béré gé secili né
kopsht fémijé, prind, staf té jeté pranues, jodiskriminues dhe mbéshtetés ndaj té
tjeréve;

~ kontribuon né ndértimin e kopshteve si komunitete té dijes e té zhvillimit gé
respektojné, nxisin dhe vlerésojné aftésité e té gjithéve;

~ zbaton legjislacionin dhe vlerat shqiptare pér respektimin dhe mbrojtjen e té drejtave

té fémijéve.

Standardi 3. Zhvillimi dhe rritja profesionale

Pérshkrimi i standardit

Njé drejtues efektiv zhvillon veten dhe té tjerét. Ai punon me dhe népérmjet té tjeréve pér té
ndértuar njé komunitet profesional té nxéni qé ka si géllim, pérmirésimin e mésimdhénies
dhe té té nxénit. Népérmjet menaxhimit té performancés sé vazhdueshme profesionale,
drejtori mbéshtet stafin té arrijé rezultate té larta dhe merr feedback pér aftésité e tij
drejtuese. Ai mbéshtet stafin té ndértojé kapacitete dhe i trajton né ményré té drejté, té

ndershme dhe me respekt.

Drejtori krijon njé model té miré drejtimi, dhe pérfshihet né zhvillimin profesional pér té
menaxhuar kompleksitetin e rolit té tij drejtues. Ai zhvillon dhe zbaton njé vizion personal
dhe organizacional qé lidhet me té nxénét, dhe zhvillimin e veprimtarive qé pérmirésojné
miréqenien e pérgjithshme brenda institucionit. Drejtori punon me stafin pér té identifikuar
dhe pér té nxjerré prioritetet dhe nevojat pér zhvillim profesional, mbéshtetur né hendeqet

dhe kérkesat ndérmjet njohurive aktuale dhe té aftésive qé zotéron.

Drejtori modelon té nxénét personal dhe profesional qé dukshém lidhet me vizionin dhe
qéllimet e institucionit. Trajnimet dhe kurset qé ndjek ai dhe stafi pedagogjik ndikojné né

krijimin e njé mjedisi gjithépérfshirés, né pérmirésimin e praktikave té punés me fémijét, né

pérshtatjen e metodave té mésimdhénies, té nevojave té ndryshme té fémijéve, né arritjen e
rezultateve té larta né puné, né koordinimin mé té miré té punés me stafin ndihmés, etj. Kéto
veprimtari mund té jené té iniciuara prej tij, té kérkuara nga institucioni shkollor, ose té
diktuara nga nevoja pér trajnim dhe kualifikim té vazhdueshém.

Dimensionet e standardit

— Zhvillimi profesional;
— Krijimi i klimés pozitive qé mbéshtet bashképunimin dhe zhvillimin profesional;
— Reflektimi mbi praktikat, proceset dhe sistemet e vetévlerésimit;

— Krijimi dhe komunikimi né ekip.

Treguesit qé lidhen me demonstrimin e standardit

Drejtori:

~ planifikon dhe menaxhon planin vjetor té zhvillimit té brendshém profesional té
punonjésve té institucionit arsimor;

~ nxit dhe kontrollon pjesémarrjen e stafit né rrjetet profesionale;

~ merr pjesé né rrjetet profesionale té drejtuesve, duke ndaré risité dhe praktikat e
frytshme;

~ zhvillon aftési pedagogjike dhe drejtuese te stafi pedagogjik;

~ kontribuon pozitivisht né diskutime, debate, dialogé dhe mendimmarrje, duke
respektuar individualitetin e secilit anétar té stafit;

~ zhvillon njé kulturé pune té bazuar né déshmi, evidenca, reflektim dhe vetévlerésim
té ndershém;

~ konsideron vlerésimin si njé mjet mbéshtetés pér pérmirésimin e institucionit;

~ nxit stafin té lexojé literaturé bashkékohore profesionale, té shfrytézojé site té sigurta
interneti dhe burime té tjera informacioni, mundéson shkémbimin e vizitave me
kopshte té tjera;

~ analizon dhe trajton né ményré pozitive dhe profesionale arritjet e institucionit dhe
dobésité e stafit, duke i pérkrahur individét pér t'u zhvilluar dhe pér t'u pérmirésuar;

~ pérfshihet né vetéreflektim té vazhdueshém, pér té pérmirésuar praktikat

profesionale dhe drejtuese;

~ nxit né ményré té vazhdueshme stafin pér t'u pérfshiré né veprimtari kualifikuese té
iniciuara nga ata veté, ose té kérkuara nga institucioni;
~ tregon tolerancé zero ndaj korrupsionit ose favorizimit té padrejté, né pérputhje me

politikat zyrtare pér burimet njerézore.

Standardi 4. Zbatimi i kurrikulés dhe mésimdhénia me fémijén

né gendér

Pérshkrimi i standardit

Njé drejtues drejton zbatimin e kurrikulés, mésimdhénien dhe té nxénét me fémijén né
qendér. Ai kujdeset qé stafi pedagogjik té zbatojé kurrikulén e arsimit parashkollor né
pérputhje me zhvillimin moshor, psikologjik, interesat, mundésité dhe déshirat e fémijéve té
késaj moshe. Veprimtarité qé kryhen né kopsht e ndihmojné ¢do fémijé té ndértojé

kompetencat dhe té fitojé njohuri té reja duke u mbéshtetur né ato ekzistuese.

Drejtori krijon njé kulturé pozitive té sfidave dhe té mbéshtetjes, duke nxitur mésimdhénien
efektive. Ai ka pérgjegjési pér zhvillimin e kulturés sé mésimdhénies efektive, pér drejtimin e
institucionit, dizenjimin dhe menaxhimin e cilésisé sé mésimdhénies, té zhvillimit dhe té
nxénét e ¢do fémije. Né ményré sistematike, drejtori bashképunon me stafin né planifikim,

monitorim dhe rishikimin e efektivitetit té té nxénit.

Drejtori rrit vlerat e institucionit qé drejton, mbéshtet praktikat gjithépérfshirése, dhe vendos
pritshméri qé té gjithé fémijét té pérmirésohen dhe té zhvillojné potencialin e tyre. Ndjek
dinamikat né zhvillimet né fushén e edukimit té fémijéve parashkolloré, i ndan me stafin dhe

bashképunon né planifikimin e veprimtarive mé té mira té mésimdhénies dhe té té nxénit.

Drejtori ka prioritet krijimin e njé mjedisi me fémijén né qgendér. Motivon stafin té punojé me
cilési, té studiojé literaturé dhe té pérditésojé teknologjité bashkékohore. Rishikon

vazhdimisht kurrikulén dhe zhvillon pedagogji me qéllim pérmirésimin e cilésisé né mjedisin

e kopshtit. Politikat e “nevojave té vecanta” kané lidhje me zhvillimin e mésimdhénies, té té

nxénit dhe minimizimin e mospérfshirjes sé fémijéve gjaté veprimtarisé mésimore-edukative.
Ai zhvillon njé kulturé té ndarjes sé informacioneve té vérteta, mbéshtetur né fakte, pérvoja
dhe studime.

Dimensionet e standardit

— Zbatimi cilésor i kurrikulés;

— Krijimi i njé mjedisi marrédhéniesh dhe respekti té ndérsjellé né funksion té procesit
té mésimdhénies dhe té té nxénit;

- Krijimi me cilési té larté i njé kulture reflektimi pér zhvillimin dhe nxénin e fémijéve,
népérmjet drejtimit efektiv té mésuesve;

— Krijimi i mjediseve té duhura pér té nxéné;

— Sigurimi i shanseve té barabarta pér té nxénit e té gjithé fémijéve;

— Zbatimi i teknologjisé né mésimdhénie.

Treguesit qé lidhen me demonstrimin e standardit

Drejtori:

~ @éndron i miréinformuar pér zhvillimet né fushén e fémijérisé sé hershme, né rritjen
dhe zhvillimin e fémijéve parashkolloré;

~ pérditéson stafin me risité e reformés kurrikulare né arsimin parashkollor;

~ zotéron njohuri pér arsimin gjithépérfshirés;

~ delegon kompetenca né ményré qé stafi té luajé rol ky¢ né drejtimin e mésimdhénies,
té planifikimit dhe té vlerésimit té zhvillimit dhe té té nxénit té fémijéve;

= promovon Krijimtaring, risité dhe pérdorimin e teknologjive té reja, pér té rritur
cilésiné e mésimdhénies dhe té té nxénit;

~ motivon mésuesit pér té reflektuar vazhdimisht pér pérmirésimin e cilésisé sé
mésimdhénies, té nxénies dhe té vlerésimit té zhvillimit dhe té arritjeve té fémijéve;

~ nxit mésimdhénie multimediale, duke pérdorur teknologji té reja gé nxisin
efektivitetin e té nxénit tek fémijét;

~ analizon bashké me stafin pikat e forta dhe té dobéta né procesin e mésimdhénies dhe

té té nxénit;

Faqe 22 nga 28



~ krijon mundési pér té plotésuar nevojat e té gjithé fémijéve gjaté zbatimit té
kurrikulés;

~ krijon mjedis té pérshtatshém, té sigurt dhe té shéndetshém pér té nxénit e té gjithé
fémijéve;

~ nxit dhe motivon stafin pér pérdorimin e teknologjive té reja né mbéshtetje té
veprimtarisé mésimore-edukative dhe pér té zhvilluar kompetencat e té nxénit gjaté
gjithé jetés;

=~ siguron kushte té barabarta zhvillimi dhe té nxéni sipas fushave té standardeve pér
¢cdo fémijé qé ndjek arsimin parashkollor nga grupi i paré né té tretin;

~ planifikon, monitoron dhe vleréson sistematikisht duke pérdorur déshmi dhe evidenca
té proceseve té meésimdhénies, té té nxénit dhe té arritjeve, pér té nxitur
pérmirésimin;

~ udhézon stafin té pérzgjedhé materialet e duhura didaktike, népérmjet té cilave
zhvillon mésimdhénie ndérvepruese dhe prané botés sé fémijéve;

~ [ mundéson stafit pedagogjik té pérdoré pajisje té tilla si: TV DVD, video, kompjuter,
projektor, platforma dhe aplikacione kompjuterike pér ta béré mésimdhénien mé

ndérvepruese.

Standardi 5. Partneriteti kopsht-familje-komunitet dhe

bashképunimet ndérinstitucionale

Pérshkrimi i standardit

Partneriteti kopsht - familje éshté themeli i ndértimit té bashképunimin ndérmjet kétyre dy
institucioneve pér mirérritjen dhe edukimin e fémijéve. Drejtori i kopshtit pérfshin familjet
dhe komunitetin né ményré kuptimploté dhe té dobishme pér té garantuar miréqenien e ¢do
fémije parashkollor. Ai promovon suksesin e té gjithé fémijéve, duke bashképunuar me
familjet dhe anétarét e komunitetit, duke iu pérgjigjur interesave dhe nevojave té ndryshme

dhe duke mobilizuar burimet qé kané.

Institucioni parashkollor ka pér qéllim qé ¢do fémijé té ndjeké me déshiré dhe té marré pjesé
aktive né té gjitha veprimtarité qé zhvillohen né té. Drejtori nxit pérfshirjen e familjes dhe té
komunitetit né jetén e kopshtit dhe mban marrédhénie pozitive me ta. Ai pranon
ndérkulturat duke mbéshtetur nevojat e fémijéve, té prindérve dhe komunitetit. Sé bashku
me stafin pedagogjik punon dhe pérpiqet qé prindérit té jené pjesé aktive né té gjitha proceset

qé lidhen me jetén dhe veprimtariné e kopshtit.

Drejtori ngre organizma brenda kopshtit dhe punon pér té krijuar njé mjedis ndérkulturor,
duke ndaré té njéjtén filozofi pér gjithépérfshirjen. Ai bashképunon me prindérit pér
zhvillimin e aktiviteteve té ndryshme, térheq mendimin e tyre pér té pérmirésuar cilésiné e

punés me fémijét, i shikon si partneré né procesin e edukimit dhe té mirérritjes sé fémijéve.

Drejtori bén té mundur qé kopshti té shérbejé si gendér komunitare, si njé vend ku stafi
pedagogjik, prindérit dhe anétaré té tjeré té komunitetit zhvillojné veprimtari dhe aktivitete
té pérbashkéta gjaté vitit shkollor.

Dimensionet e standardit

— Kopshti, familja dhe komuniteti;
— Zbatimi i politikave gjithépérfshirése nén frymén e njé kulture bashképunimi;

— Partneriteti si pjesé e misionit dhe e vizionit té institucionit.

Treguesit qé lidhen me demonstrimin e standardit

Drejtori:

~ krijon bashképunime me institucionet e tjera dhe me rrjetet profesionale pér té ndaré
praktikat té suksesshme;

~ krijon dhe mban marrédhénie pozitive, bashképunuese dhe produktive me familjet
dhe komunitetin, duke i béré pjesémarrés né vendimmarrje té réndésishme pér jetén
dhe veprimtariné e kopshtit;

~ krijon dhe ruan njé partneritet té frytshém népérmjet komunikimeve formale dhe
joformale;

~ bashképunon né projekte dhe veprimtari té pérbashkéta me grupet e interesit, pér

pérmirésimin e institucionit;

~ identifikon grupet e interesit, pritshmeérité e tyre dhe ndérvepron pér té pérmbushur
pérparésité dhe objektivat e kopshtit;

~ motivon stafin, fémijét, prindérit dhe komunitetin e gjeré pér té pasur pritshméri dhe
performancé té larté;

~ pérdor burimet e véna né dispozicion nga komuniteti pér té ndihmuar kopshtin té
zgjidhé problemet, dhe té arrijé objektivat e tij;

~ bashképunon dhe krijon marrédhénieve té ndérsjella me kopshte té€ tjeré, pér té
shkémbyer praktikat mé té mira;

= komunikon dhe bashképunon me familjarét me prejardhje té ndryshme kulturore,
etnike, gjuhésore dhe shoqgérore pér krijimin e kulturés dhe té praktikave
gjithépérfshirése;

~ vleréson gjithépérfshirjen si njé proces fitimprurés, duke béré qé secili fémijé, prind,
pjesétar i stafit té jeté i pranuar, jo i diskriminuar dhe mbéshtetés ndaj té tjeréve;

~ ruan dhe promovon vlerat e demokracisé, lirisé dhe pérgjegjésisé individuale,
barazisé dhe diversitetit, duke mbrojtur dhe duke u dhéné kuptim té gjitha
prejardhjeve dhe kulturave té té gjithé fémijéve dhe anétaréve té komunitetit, si
pasuri pér mésimdhénien dhe nxénien;

~ mbron interesat publike té ligjshme, té personave fiziké dhe juridike.

Standardi 6. Menaxhimi i burimeve njerézore dhe financiare

Pérshkrimi i standardit

Drejtori i kopshtit menaxhon burimet njerézore dhe financiare té kopshtit pér té siguruar
suksesin dhe mirégenien e ¢do fémije. Ai pérdor njé séré metodash dhe teknikash té
menaxhimit té burimeve. Delegon te stafi detyra dhe monitoron pérmbushjen e tyre. Kérkon

té ndértojé njé kopsht té suksesshém népérmjet bashképunimit efektiv brenda institucionit.

Drejtori lidh procedurat dhe proceset menaxheriale me qéllimet e arsimit pér arsimin

parashkollor dhe vizionin e vlerat e kopshtit. Ai qartéson stafin dhe ndan me ta vizionin pér

kopshtin, vierat dhe detyrat operacionale né mbéshtetje té tyre. Drejtori pérdor me efektivitet
burimet financiare duke siguruar transparencé dhe llogaridhénie.

Dimensionet e standardit

— Menaxhimi i burimeve njerézore;

— Pérgjegjésité dhe pritshmérité e menaxhimit;
— Pérdorimi me efektivitet i burimeve financiare;
>

Transparenca dhe llogaridhénia.

Treguesit qé lidhen me demonstrimin e standardit

Drejtori:

~ éshté i pranishém ¢do dité né institucion, duke modeluar menaxhimin e
pérditshém dhe té frytshém té stafit, fémijéve, prindérve dhe komunitetit té gjeré;

~ pérdor né ményré efektive burimet e disponueshme, pér té ndikuar maksimalisht
né pérmirésimin e cilésisé sé shérbimeve;

~ monitoron veprimtariné dhe shérbimet qé ofron kopshti, pér té promovuar
pérmbushjen e misionit dhe té vizionit té tij;

~ vendos pritshméri pér té gjithé stafin me géllim pérmirésimin e praktikave té
menaxhimit;

~ krijon klimé pozitive, profesionale dhe kushte pér pérmirésim té vazhdueshém,
népérmjet komunikimit dhe mirémenaxhimit té burimeve njerézore;

~ punon pér krijimin e njé kulture té pérmirésimit té shérbimit né institucion, duke
u bazuar né déshmi, pérpjekje dhe risi;

~ gjen procedura funksionale né institucion pér té mbéshtetur, pér té udhézuar dhe
pér té mbrojtur fémijét;

~ zbaton praktika delegimi pér shpérndarjen e burimeve né ményreé sistematike
sipas prioriteteve;

=~ menaxhon kohén né ményré té tillé gé té maksimizojé arritjen e objektivave;

~ siguron arritje népérmjet eliminimit té proceseve jofunksionale dhe pérdorimit té

efektshém té procedurave standarde nga burimet njerézore té institucionit;

adreson problematikat, dhe i zgjidh ato né kohén e duhur dhe me burimet e
duhura;

menaxhon burimet financiare dhe burimet e tjera té kopshtit, né funksion té
shérbimeve cilésore pér fémijét parashkolloré;

éshté i pérgjegjshém, transparent dhe realizon procedurat e llogaridhénies
personale né pérdorimin e burimeve financiare;

pérdor teknologjité e reja pér té pérmirésuar cilésiné dhe efikasitetin e
menaxhimit;

zhvillon dhe mirémban té dhénat dhe sistemet e komunikimit pér menaxhimin e
kopshtit;

siguron njé funksionim cilésor té institucionit, duke pérfshiré né vendimmarrje
gjithé burimet njerézore;

zhvillon marrédhénie produktive me bordin e kopshtit, njésiné e geverisjes
vendore, njésiné arsimore vendore etj.;

ndihmon komunitetin e kopshtit té njohé kuadrin ligjor, té drejtat dhe detyrat e
tyre, né ményré qé té promovojné suksesin e fémijéve;

ruan konfidencialitetin e té dhénave té kopshtit dhe privatésiné.

